
Kailasashaile Ashtadiggopuravasi Nandikeshvaradiprokta Shiva
Stuti

કૈલાસશૈલે અષ્ટદિગ્ગોપુરવાસિ નન્દિકેશ્વરાદિપ્રોક્તા શિવસ્તુતિઃ

નન્દિકેશ્વર ઉવાચ -

ઇન્દુખણ્ડલલિતામલમૌલે કુન્દકાન્તિસદૃશોત્તમદેહ  ।
ઇન્દિરારમણલોચનપૂજ્ય મન્મનોગહનપઙ્કજવાસ॥ ૧.૧૪.૨૭॥
સુકેશઃ -
પઞ્ચકોશગગનાતિગ શમ્ભો વ્યોમકેશ ગુણસારસહંસ ।
કાશિકાપુરનિવાસ મહેશ પાહિ શઙ્કર સુકેશમહેશ॥ ૧.૧૪.૩૩॥
ચણ્ડિકેશ્વરઃ -
ચણ્ડીશ ખણ્ડપરશો શશિખણ્ડચૂડ બ્રહ્માણ્ડમૌલિગ ધરાધરકાર્મુકેશ ।
વિધ્યુત્થમુણ્ડવરમાલક કુણ્ડલીશ ચોચ્ચણ્ડતાણ્ડવ મહેશ્વર શૂલદણ્ડ॥ ૧.૧૪.૪૭॥
બાણ ઉવાચ -

બાણેશ શમ્ભો હરિબાણપાણે ત્વં પાહિ ગઙ્ગાધર  ચન્દ્રચૂડ ।
વિશ્વેશ ભર્ગ મદનાન્તક કાલકાલ મામદ્ય શઙ્કર વિભો ગણનાથપૂજ્ય॥ ૧.૧૫.૪॥
ભદ્રાણિ મે સંવિધત્સ્વાદ્ય શમ્ભો દીક્ષાદિદક્ષાધ્વરધ્વંસકાવ ।
મહેશાન પઞ્ચાનનેન્દુમકૃષ્ટૈકધામ પ્રભો સમ્પ્રસીદ પ્રસીદ પ્રસીદ॥ ૧.૧૫.૫॥
ભૃઙ્ગી  ઉવાચ -

ભૃઙ્ગીગીશ  મે મનસિજસ્તવપાદપદ્મભૃઙ્ગો  ભવત્વનુદિનં સરસાનુમોદઃ ।
પ્રાપ્નોતુ ભક્તિમખિલાં તવ પાદપદ્મે માયા તુ યાતુ દુરિતિં  ચરિતન્તવેશ॥ ૧.૧૫.૧૯॥
શ્રીશઙ્કરામયહરેશ્વર વિશ્વમૂર્તે વિશ્વાધિકેશ કરસઙ્ગિકુરઙ્ગબાલ   ।
મન્દારકુન્દનવચમ્પકબિલ્વમાલા  દિવ્યોત્તમાઙ્ગદશુભુજઙ્ગ   સુરેશ પાહિ॥ ૧.૧૫.૨૦॥
રિટિરુવાચ -

વિશ્વેશ વિશ્વ મદનાન્તક વિશ્વમૂર્તે ગૌરીવરામરભુજઙ્ગફણાભિરામ  ।
ગઙ્ગાધરાન્તકરિપો  પ્રમથાધિનાથ પાહીશ મામકધિયાદ્ય લલામસોમ॥ ૧.૧૫.૨૯॥

કાલાગ્નિરુદ્ર ઉવાચ -

ત્રિયમ્બક સદાશિવ ત્રિપુરમારકાલાન્તક
ત્રિશૂલવરપાશસંયુતકરાદ્રિબાણાસન ।
(ત્રિયમ્બક સદાશિવ ત્રિપુરમાર કાલાન્ધકા-
દ્યપારસુરશત્રુહન્હરિશરાદ્રિબાણાસન ।)
પ્રસાદજનિતાનન પ્રકટચણ્ડધામાગમ
સુધાંશુકશિખણ્ડક સુરસનાથ માં પાલય॥ ૧.૧૫.૪૧॥
વીરભદ્ર ઉવાચ -

ક્ષયદ્વીર દક્ષાધ્વરધ્વંસકાશાવસેશાન ચાશાવિહીનેતિ તુષ્ટઃ ।
ત્વમેવાસિ ભદ્રં ત્વમેવાસ્ય ભદ્રં સતાઞ્ચાસતામાશુ માં મોક્ષયાદ્ય॥ ૧.૧૫.૫૧॥
॥ ઇતિ શિવરહસ્યાન્તર્ગતે માહેશ્વરાખ્યે કૈલાસશૈલે
અષ્ટદિશાગોપુરવાસિ નન્દિકેશ્વરાદિપ્રોક્તા શિવસ્તુતિઃ॥
-॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૧૪-૧૫॥

- .. shrIshivarahasyam . mAheshvarAkhyaH prathamAMshaH . adhyAyaH 14-15..

Notes:

Skanda સ્કન્દ; being requested by Jaigīṣavya જૈગીષવ્ય, describes in detail about regions of

Mount Kailāsa કૈલાસ પ્રાકાર amongst which is the abode of Maheśa મહેશ and several

Rudragaṇa-s રુદ્રગણ. He describes the residences of (and the respective Śivaliṅga શિવલિઙ્ગ
worshipped by) Nandikeśa નન્દિકેશ (Nandikeśvaraliṅga નન્દિકેશ્વરલિઙ્ગ ), Caṇḍīśvara ચણ્ડીશ્વર
(Caṇḍīśvaraliṅga ચણ્ડીશ્વરલિઙ્ગ ), Sukeśa સુકેશ (Sukeśvaraliṅga સુકેશ્વરલિઙ્ગ ), Bāṇa બાણ
(Bāṇeśvara બાણેશ્વર), Bhṛṅgī ભૃઙ્ગી  (Bhṛṅgīśvara ભૃઙ્ગીશ્વર ), Riṭī રિટી (Riṭīśa રિટીશ),
Kālgnirudra કાલ્ગ્નિરુદ્ર (Kālarudreśvara કાલરુદ્રેશ્વર), Vīrabhadra વીરભદ્ર (Vīrabhadreśvara

વીરભદ્રેશ્વર) among the eight directions respectively - starting clockwise with East.

Selected verses from Adhyāya-s 14 and 15 are collated on this page.

